
Namminersorlutik Ogartussat ingerlatsegatigiiffiutaanni aamma tamakku ataanni
ingerlatseqatigiiffinni siulersuisuni ilaasortat akissarsiagartinneqalernissaannut politikkip
kaajallaasitanngortinneratigut pisortatigoortunngortinnegarnissaa pillugu Inatsisartut
aalajangiiffigisassaattut siunnersuut.

(Naalakkersuisut Siulittaasuat)

Kinaluunniit suliaminut naapertuuttumik akissarsitinneqgartassaaq. Sumiluunniit suligaluaruni
suliaminut tulluartumik akissarsisariagarpog. Pisariagarluinnarporlu aamma atorfimmi sumiluunniit
kinaagaluarpalluunniit piginnaasat pikkoriffiillu aallaavigalugit atorfinitsitsisogartarnissaa.

Pingaartipparpullu Namminersorlutik Ogartussat ingerlatseqatigiiffiutaanni atorfinitsitsisarnerup
politikkikkut pilerngussutaavallaannginnissaa, suliffeqarfiummi ingerlannegarnera
pingaarnerpaajusuaannassammat.

Atassummiit akissarsiat pillugit torersumik pisortatigoortitsinikkut kaajallaasitanngortitsinissaq
taperserparput. Ullutsinnimi pisortani inatsisinik avagqutaarinnissinnaanerup ammariartuaarnerani
pisariagarluinnarpoq ersarissaalluarnissag.

Taamatut naatsumik ogaaseqarluta siunnersuut ataatsimiititaliamut innersuupparput.



